
BLIBODEDE

 …Eye manɔ afisia be masubɔ kpakpli mí ɖedu. Ke azɔ hafi
Gbedeasi la nava la, xɔñye vevi aɖe le afisia le nyagblɔkpea

dzi fiẽ sia, Dɔkta Lee Vayle, si tso Baptist hame Gbãtɔa me le Lima,
Ohio, si nye amesiwo de asi tenye le Lima takpekpea me dometɔ
ɖeka. Mebiae, esi míegbɔna fiẽ sia, ne màlɔ̃ agblɔ nyati ɖeka ko na
ƒuƒoƒea o mahã, ɖewohĩ nane si aka Lima takpekpea, le minuti ɖeka
alo eve siwo ava la me. Eye dzi le dzɔyem be, enye dzidzɔ nam be
maɖee, Dɔkta Lee Vayle fia mí fiẽ sia, si nye Baptistetɔ bubu si xɔ
Gbɔgbɔ Kɔkɔe. [Nyaƒoka la ɖi ƒuƒlu—Tala.]
2 Amen. Mawu nayra wò, hã, Nɔviŋutsu Vayle.
3 Ema katã sesẽ ŋutɔ na kplɔla Baptistetɔ aɖe, menye nenema oa?
Enyo, dzi dzɔ mí ŋutɔ be míexɔ Nɔviŋutsu Vayle le mía dome. Eye
kakaɖedzitɔe la ʋɔtruawo le ʋuʋu ɖi nɛ be wòatrɔ va mía gbɔ ga sia
game si wòate ŋui la. Ke azɔ fiẽ sia la…

Etsɔ si gbɔna zãme enye Aƒetɔ Yesu ƒe—ƒe Ɖiɖi La.
4 Kwasiɖagbe ŋdi ga adẽ enye agudzedze subɔsubɔ. Eye mexɔe se
be nɔviŋutsu la ɖe gbeƒã subɔsubɔ la ƒe dziyiyi.

Azɔ mina míado gbe ɖa sẽ ko.
5 Aƒetɔ Yayra, Wò Nya la nye Nyateƒe, eye míeda akpe ɖe amesi Lée
ɖe asi, mavɔm̃avɔẽ la ta, esime Wotsɔe na amewo la. Eye esi míake
Biblia fiẽ, alo ʋu Eƒe axawo la, na be Gbɔgbɔ Kɔkɔe yayra la nava
aʋu Nya si nana gɔmesese mí la na mí. To Yesu Kristo dzi, míebia
esia le. Amen.
6 Zã dzeni sia si míele azã ɖum, le míaƒe Aƒetɔ yayra la ƒe
kaklãɖeatiŋu ŋuti la, Medi be maxlẽ fiẽ sia Nya siwo do tso Eya
Ŋutɔ ƒe nuyi xɔasiwo me, si Wòna woŋlɔ ɖe Eƒe Agbalẽ me. Le
Mateo Kɔkɔe, ta 4 lia me, míe…eye kpukpui 47 lia kple 48 lia, míele
esia xlẽm:

Eye ne mi miedoa gbe na mia nɔviwo ɖeɖe ko la, wɔwui ka
wɔm mi miele? alo menye nudzɔlawo hã wɔa nenema ke o ɖe?

Ke eyaŋuti miawo hã mizu blibo, sigbe alesi mia Fofo si le
dziƒo la le blibo ene.

7 Eye fiẽ sia míeɖe gbeƒãe be míele nu ƒo ge tso tanya la ŋu be
Blibodede. Azɔ míe…Ewɔ sigbe enye tanya saga aɖe ŋutɔ be woatsɔ
le zã si nye mía Aƒetɔ ƒe kaklãɖeatiŋu la. Gake egbe, ɖewohĩ, mieɖo to
radio, hese gbedeasi kple gbedeasitsɔla vovovowo, alesi wofia ŋkeke

gã dziŋɔ̃ ma si me mía Aƒetɔ ku ɖe xexeame ƒe nuvɔw̃o ta. Eyata
metia, fiẽ sia, be mato mɔ bubu, ate ɖe eŋu, ale be wòato vovo vie be
wòate ŋu ana gbɔɖeme via ɖe mí. Ke Gbɔgbɔ Kɔkɔe yayra nagbɔ ɖe
Nya la me azɔ dzro esime míadze agbagba be míahe Esia vɛ.
8 Mawu bia blibodede. Míedi be míalé esia ɖe susu me, bena
naneke meli si eƒe akpaa ɖe ko nayi Mawu ƒe Ŋku me o. Ele be nua
nade blibo, míaƒe subɔsubɔ, nusianu.
9 Azɔ, le Eden bɔ me la, Mawu da Adam kple Xawa ɖe abɔa
me. Ke wowɔ nuvɔ̃ heda le Mawu ƒe sewo dzi, to nuvɔw̃ɔwɔ me,
tomaɖomaɖo. Ke esime sedzidada va la, tomaɖomaɖo enye se la
dzidada. Eye Mawu ƒe se la, esi Eya le kɔkɔe ta, ɖeko wòle kɔkɔe
asimakae, eyaŋuti makɔmakɔnyenye ƒe ɖiƒoƒo suea ɖeke mate ŋu atsi
tre ɖe Eƒe Ŋku me akpɔ o. Eyata, ne nuvɔ̃ va xexeame to dzidada me
la, ekema ele be wòakpɔ nuvɔ̃ ƒe nya gbɔ hafi nuvɔw̃ɔla nate ŋu atsi
tre ɖe Mawu Ŋku me.
10 Azɔ, ne se meli o la, ekema dzɔdzɔenyenye hã meli o. Gake se la
bia, alo, dzɔdzɔenyenye bia se. Eye se la, nenye be wò—wòbia eta la,
eɖena dzɔdzɔenyenye ɖe go.
11 Azɔ, to se la me la, ŋutilãa ɖeke makpɔ ɖeɖe o. Azɔ, se la mate
ŋu aɖe mí o. Se la ɖeko wònye nusi kplɔ mí de gaxɔ me, gake xɔxɔ
ƒe ŋusẽ aɖeke mele esi o. Ɖeko se la fia mí be míenye nuvɔw̃ɔlawo,
eye wobu fɔ mí. Emae nye nusi se la wɔna. Ehea fɔbubu vanɛ, alo be
wòafia wò afisi wò vodada le. Eyata se la, le eɖokui me la, mate ŋu
aɖe ame o. Ɖeko wòate ŋu ati ame yome.
12 Ke Mawu, esi wòle kɔkɔe kple dzɔdzɔe ta la, Ele be woawɔ
nyatsɔɖeameŋu. Ele be wòatsɔ nya ɖe nuvɔw̃ɔla ŋu elabena eda
ata amenuveve liƒoawo, eye wòzu dumevi se-gbãla. Ekema, ele be
wòakpɔ emetsonuwo.
13 Eye tohehe le se ɖesiaɖe ŋu, elabena, Mawu ƒe se dzidada ƒe
tohehe enye ku. Eye wòle be wòada ku ɖe ameƒomea me. Eye
ameƒomea katã le se sia ƒe tohehe te.
14 Azɔ, esime Adam kple Xawa wowɔ nuvɔ̃ la, mɔnua ɖeke menɔ
anyi o, gbedada bubu aɖeke be woagate ŋu atsi tre ɖe Mawu ƒe Ŋku
me ake o, negbe ɖe wokpɔ nuvɔ̃ sia gbɔ hafi. Eye amea ɖeke mate ŋu
awɔ nuvɔ̃ ƒomevi aɖe, meka alesi wole sue alo alesi wololo o, ele be
woakpɔ ame ɖeka ma ƒe nuvɔ̃ gbɔ hafi amesi wɔe la nàgate ŋu atsi
tre ɖe Mawu Kɔkɔe la ƒe Ŋku me.
15 Eyata, eyaŋuti, esime Adam kple Xawa wowɔ nuvɔ̃ heda se la
dzi la, wotsɔ wo de ku te. Eye edze be woazã se la, eyaŋuti esia tsɔ
ameƒomea katã de ku ƒe tohehe te. Azɔ ne ɖe míate ŋu atɔ sẽ ɖe
afisia ɣeyiɣi via ɖe, le míaƒe susu me, eye míakpɔ nutata gã sia, eye

míaɖo ŋku dzi bena ame ɖesiaɖe le afisia la wode ye hã esia me.
Ŋutsu kple nyɔnu ɖesiaɖe, ɖevi ɖesiaɖe la, wodee ku ƒe tohehe la
me, to amegbetɔ ƒomea ƒe ta ƒe dzidada me, Adam; to eƒe dzidada me
la, mía dometɔ ɖesiaɖe zu nuvɔ̃ ƒe gomekpɔla.
16 Eye ele be woaɖɔ nuvɔ̃ ƒe nya ɖo. Eye ale, Mawu, le Eƒe
seƒemanɔsitɔ-nyenye kple Eƒe lɔlɔ̃ gã me la…Se la li be wòamã
nuvɔw̃ɔla tso eƒe Wɔla gbɔ; ekema etrɔ zu nusi wotsrɔ̃ gbidii, eye
wotsrɔẽ keŋkeŋ, mɔnu aɖeke meli nɛ be wòagatrɔ gbɔ o negbe ɖe
wòɖɔ nuvɔ̃ ƒe nya ma ɖo. Ke ele bɔbɔe ŋutɔ azɔ be woaxɔ nuvɔw̃ɔla
ƒe tsɔtsrɔ̃ gbidii le nuwuwu dzi ase, elabena eklã blibotɔe, tegbetegbe
tso Mawu ƒe Ŋku me.
17 Azɔ mide dzesi nuvɔ̃ sia. Kple alesi Mawu, esi wole dzɔdzɔe, eye
Màte ŋu awɔ nu bubu aɖeke wu be woanɔ dzɔdzɔe o, elabena Eyae
nye dzɔdzɔenyenye katã dzɔtsoƒe, ekema nu bubua ɖeke meli Eyama
nate ŋu awɔ o negbe be wòada tohehe ɖe dzidada sia dzi. Eye tohehe
la nye ku, elabena Egblɔ be, “Gbesigbe nàɖu eƒe ɖe la, gbemagbe ke
nàku.” Azɔ, enye nutata doviviti aɖe kpɔm míele le afisia.
18 Gake ne míetrɔ yi megbe vie, hekpɔ Mawu ƒe nyenyewo ŋutɔŋutɔ
la, Biblia gblɔ fia mí kɔtɛ be “Mawu enye lɔlɔ.̃” Ke hã, esi wònye lɔlɔ̃
la, ele be Wòanɔ dzɔdzɔe. Eyata lɔlɔ̃ mefia be enye nane si woate ŋu
ali asi ŋu afe dze kpli o. Lɔlɔ̃ enye Mawu ƒe dzɔdzɔenyenye.
19 Azɔ, esi Mawu kpɔ be Ye viwo da Yeƒe se dzi, eye wòle be woaku
ku la, ale lɔlɔ̃ nɔɖokuisi zɔ ge ɖe eme be wòata mɔ aɖe. Elabena,
Mawu kpɔ bena madamadatɔe la, wole ɖevi siawo tsrɔ̃ ge keŋkeŋ ɖa
le Yeƒe Ŋku me. Nu bubua ɖeke meli woawɔ o, elabena woda Eƒe se
dzi, eye Eƒe se la ƒe tohehe enye ku.
20 Eye ale Mawu ƒe lɔlɔ̃ do go yi na Ye ŋutɔ tɔwo. Ke ne Mawume
lɔlɔ̃ ɖe ɖe go la, amenuveve nɔɖokuisi la nana lɔlɔ̃ ƒe taɖodzinu la.
Eye Mawu, to nyanyaɖi dzi, esime Wòlɔ̃ Eƒe ƒome la ale gbegbe; gake,
kple tohehe la, Ena be nuteƒenɔnɔ ƒe ku aɖe nava me le Eden bɔ me.
Ema nye, Eɖɔli eteƒe kple nuwɔwɔ maɖifɔ aɖe, alẽvi suea ɖe si menya
nuvɔ̃ o, eye wòzu teƒenɔnu, be wòawɔ dɔ eye wòaku ɖe nuvɔw̃ɔla si
ɖi fɔ la teƒe. Ke enye alẽvi, si wowu, be woalé Etɔwo ƒe agbe daɖi.
21 Le Nubabla Xoxoa me wotsɔna alẽviwo kple gbɔw̃o kple alẽwo,
nyitsuwo, kple nyinɔwo ƒe ʋu nana, nuteƒenɔnɔ ƒe ku. Gake, le Mawu
ƒe nunɔamesi gã la me la, le Eƒe susume tsã xoxo ma la Nu la
ŋutɔŋutɔ gbɔna, esi ava nye…Ekemeawo nye Nu ŋutɔŋutɔ si gbɔna
la ƒe vɔvɔl̃iwo. Ke Nu la ŋutɔŋutɔ si le vava ge la, enye Eya ŋutɔ
Via tenuvi ɖekɛ la. Alẽvi siwo katã ku la nye vɔvɔl̃i ko. Eye vɔvɔl̃i
nye nane ƒe akpa sagatɔa ko. Eye ɖeko wonɔ nu ƒom tso Kalvaria si
gbɔna la ŋu.

22 Azɔ hena nusia ƒe nutata aɖe la, mina míaʋu míaƒe Bibliawo, le
Hebritɔwo ƒe Agbalẽ me, eye míatsɔ nusi ŋu Paulo, apostolo gã la le
nu ƒom le le afisia, hele etem kpɔ be yeade mɔ nusiawo me na mí. Le
Hebritɔwo ƒe Agbalẽ ta 10 lia me, míele esia xlẽm.
23 Ke ɖeko melɔã Nya la! Nya la nye Nyateƒe. Eye medina be Maxlẽe
le nye ƒuƒoƒea ŋku me, elabena menya bena le ʋɔnudrɔg̃be la manɔ
tsitre kpli wo. Eye ele be mana akɔŋta. Eyata ne Meɖee tso Nya la
me la, ekema nyemaɖi fɔ o; elabena Enye Nya la, eye Mawu enye Eƒe
Nya dzikpɔla.
24 Míekpɔ nu geɖe fũ egbe, nye nyanyuikakalawo kple bubuawo,
siwo le etum ɖe woƒe nyenyewo dzi. Oo, enye nane si wɔ ŋukpe! Ke
míekpɔ bena, le hamewo sasrãkpɔ me, míayi ɖe hamea ɖe me eye ne
miekpɔ kplɔla aɖe, si si nɔnɔme sue tɔxɛ aɖe le wòwɔna, seselelãme
suea ɖe. Ne miekpɔ nyuie o la, ƒuƒoƒe blibo la axɔ gbɔgbɔ ma. Ne
eɖona seselelãme suea ɖe ko, alo ʋuʋua eƒe ta, alo nu saga suea ɖe
la, enyo, hame blibo la katã awɔ nenema. Ke le míaƒe egbeŋkeke
hamewo me, egbe la, míeva ɖo, afisi wòzu seselelãmewo kple nu sue
mawo sɔŋ. Ke nua zu tɔtɔtɔtɔ ale gbegbe! Gake, oo, nɔvinye lɔlɔãwo,
ne ɣeyiɣia ɖe li si wòle be míaɖo ɖe Nya la ƒe fli me la, eyae nye egbe!
25 Mikpɔea, matsri be mava tsi tre ɖe ʋɔnu ahanya be nu malike
sue aɖe le asinye kuɖe ɖeɖefia sue tɔxɛ aɖe ŋu, eye mekplɔ amewo
trae. Nyemedi be woaxɔ nye gbɔgbɔ le nye nuwɔna nu o, gake medi
be woaxɔ Mawu ƒe Gbɔgbɔ to Mawu ƒe Nya dzi, si nana Nyateƒe.
26 Eyata le fiẽ sia ƒe gomekpɔkpɔ gã sia me la, madi be maxlẽ nu tso
Mawu ƒe Nya Mavɔ la me. Azɔ míede dzesi bena se nɔ anyi ƒe geɖewo,
gake se la mate ŋu aɖe nuvɔ̃ ɖa gbeɖe o. Abe alesi megblɔ va yi la,
enye gaxɔ me nɔnɔ ko. Enye kpovitɔ nyamekula gã la si agblɔ nusi
èwɔ la na wò, gake ameɖenua ɖeke mele esi wòatsɔ xɔ wò o. Ede wò
awɔba, ke Ɖela aɖeke meli si aɖe wò do goe, kple esia o. Ɖeko wòde
wò gaxɔ me, be wòana nànyae be yenye nuvɔw̃ɔla. Ke azɔ mide dzesi
le Hebritɔwo, ta 10 lia me, esi míele exlẽm.

Elabena esi wònye nu nyui siwo le vava ge la ƒe vɔvɔli koe le
se la si, eye menye nuawo ƒe nɔnɔme vavã o…

27 Miɖo ŋku dzi be, enye nɔnɔme aɖe si ava ƒe vɔvɔli. Ɖeko vɔvɔli
la fiana be nɔnɔmetata aɖe li si na vɔvɔli la. “Nusiwo le vava ge la ƒe
vɔvɔli, eye menye nɔnɔme vavã la o.” Mide dzesii, “nusiwo le…”

…nuawo ƒe nɔnɔme vavã o ŋuti la, mate ŋu awɔ vɔsasa siwo
wotsɔ nana… ɖaasi la amesi tena va egbɔ la blibo tegbetegbe
o.

28 Azɔ, Mawu, le gɔmedzedzea me, bia blibodede. Yesu, esime
Wòva anyigba dzi la, egblɔ be, “Miade blibo, abe alesi Mawu si le

Dziƒo le blibo ene.” Ke se la, esi nye nu nyui siwo le vava ge ƒe vɔvɔli
la, mate ŋu awɔ subɔla blibo o. Mikpɔ nutata la? Azɔ mina míagato
me ake bene miaka ɖe edzi be miedae ƒu o. Mawu bia kɔkɔenyenye
blibo. Amea ɖeke mate ŋu anɔ Eƒe nɔnɔme nu, kple nuvɔ̃ kui ɖeka pɛ
hã o. Yesu ɖi ɖase ma ke, hegblɔ be, “Mizu blibo, abe alesi Mawu si
le Dziƒo la le blibo ene.”
29 Eye Biblia gblɔ bena, “Se la mate ŋu, kpakple eƒe vɔsasawo, awɔ
amesiwo tena va la blibo gbeɖe o.” Ekema, se la mate ŋu awɔ naneke
blibo o. Enye asifianu ko. Nenem vɔsa, siwo wowɔna ƒe sia ƒe la, mate
ŋu awɔ subɔla blibo gbeɖe o. Ale eyaŋuti la, amea ɖeke mele se la te,
alo lé se la me ɖe asi, alo le vɔvɔliwo te, ate ŋu ade blibo o.

Elabena (kpukpui 2 lia) ɖe mele nenema o la ne
womadzudzɔ vɔsasa?…

30 Ne nane li si mate ŋu awɔ be mawɔ ɖokuinye blibo le Mawu ƒe
Ŋku me la, ekema mele be Kristo naku ɖe tanye o. Ne nu ɖeka pɛ li si
nàte ŋu awɔ, be nàdze na nane le Mawu ƒe Ŋku me la, ekema Kristo
ku dzodzro. Menye se me lelé ɖe asi o, menye senyahehe susuwo o,
menye wò ŋutɔ wò kɔkɔenyenye o, menye nusiwo nàte ŋu adzudzɔ
wɔwɔ, adzudzɔ alakpa dada, adzudzɔ fi fifi, adzudzɔ ataba yɔyɔ,
adzudzɔ sinimakpɔƒe yiyi, kokoko la èbu. Naneke mate ŋu awɔe o!
Hamewo me ɖoɖo, kɔnuwɔwɔwo, kɔnyinyiwo, nyɔnyrɔw̃o, hamea ƒe
ɖoɖowɔwɔwo, kredowo xexlẽ, gbedodoɖawo gbɔgblɔ, numawo katã
womebu wo ɖe ɖeke me o. Èbu! Nu ɖeka pɛ hã meli nate ŋu awɔ le
ɖokuiwò si o, elabena ènye nuvɔw̃ɔla si le fɔbubu te. Eye mɔnua ɖeke
meli le wò ŋutɔ ɖokui me o, alo kredoa ɖeke, alo nane si nàte ŋu awɔ
alo asusu, le ɖokuiwò si, si ate ŋu adze na nu ɖeka le Mawu ƒe Ŋku
me o, elabena ènye nuvɔw̃ɔla tsɔ dze egɔme.
31 Eye Biblia gblɔ, be wodzi mí katã ɖe nuvɔ̃ me, wofɔ míaƒe fu ɖe
vodada me, míeva xexeame hele alakpa dam. Eye Mawu mate ŋu atsɔ
amea ɖe be wòaku ɖe ame bubu ta o, elabena ame la ɖi fɔ ko abe
ame kemea ene. Le Mawu ƒe Ŋku me la, arkbishɔf si wodzi ɖe xexe
sia me la eya hã ɖi fɔ abe ahamula vlotɔ wu le dua me. Ame ɖeka
mate ŋu alé avu ɖe kemea nu o.
32 Eyaŋuti, Wòtsɔ lã maɖifɔ aɖe ƒe agbe, alẽvi suea ɖe. Eye le
Nubabla Xoxoa te la, se lae nye be, ne ame wɔ nuvɔ̃ la, atsɔ alẽvi
ava vɔsamlekpui gbɔ. Miagblɔ be ne eda sededeawo dometɔ ɖeka dzi
la, ahe alẽvi vɛ eye woatsɔe ɖo vɔsamlekpui dzi, atsɔ eƒe asiwo aɖo
alẽvi la dzi eye wòaʋu eƒe nuvɔw̃o me, bena yeda vo eye yenya be
yeɖi fɔ. Le…eye yenye…Se la bia ku. Ke yetsɔ alẽvi vɛ ɖe ye teƒe. Eye
ne e…Wotso vehlo na lã sue la, eye wòde asi eƒe afɔti suewo dada
me, hele xɔxlɔm̃ la. Ne miekpɔ wowu alẽvi kpɔ la, xɔxlɔ̃ wɔ nublanui
kae nye ma! Nu sue dahe la di be yexlɔ,̃ ke wolã eƒe hloka sue la.

Ke ne wòle afɔtiwo dam hele ƒoƒom tititi, eye ne eƒo ƒu eɖokui gaƒo
tititi hexlɔ̃ la, ke edana ʋu, ƒona eƒe fuwo kpanyã eye mawusubɔla ƒe
asiwo hã.
33 Eye esime mawusubɔla dze si be, yewɔ ahasi, da alakpa, fifi, nuka
ke enye eƒe fɔɖiɖi la, alo gɔ̃ hã susu vɔɖ̃i ɖeɖe la, ɖesiaɖe si wònye
le vɔvɔli suetɔ me la, eɖi fɔ, elabena eƒe dzɔdzɔme wònye. Enye ame
ɖifɔ, ɖewomahĩ menye to didi me o, gake le dzɔdzɔme nu la eɖi fɔ.
Eye ele be wòadze sii be alẽvi sue maɖifɔ sia ku ɖe ye teƒe. Eye yese
veve ɖe nu sue ma nu.
34 Gake ame la, kasia alẽvi la nya ku ko la, esime alẽvi la ƒe ʋu gale
eƒe asiwo ŋu la, azɔ ado le xɔ ma me kpakple didi ɖeka ma ke si nɔ eƒe
dzime, si nɔ esi le gɔmedzedzea me. Nukaŋutie? Elabena agbe si nɔ
alẽvi sue la me la…Agbe nɔna ʋu me. Wò agbe le wò ʋu me. Míenya
nenema. Eye agbe si le alẽvi la ƒe ʋu me la nye lã ƒe agbe, eyaŋuti
esime wogbã eƒe ŋutilã sue la eye agbe la do go le lã la me la, mate
ŋu atrɔ va subɔla la dzi o, elabena subɔla la nye amegbetɔ.
35 Ʋu la wɔa nutsyɔñu, gake mate ŋu awɔ avulele deblibo o; elabena
ame la dzona le xɔa me, kpakple didi ma ke be wòawɔ nuvɔ,̃ abe esi
nɔ esi le ɖoƒe gbãtɔa ene. Gake, le esia wɔwɔ me la, enɔ mɔ kpɔm na
ɣeyiɣi aɖe esime Alẽvi deblibo aɖe nava. Eye ewɔnɛ kple dzovɔsa,
elabena eya koe nye mɔnu ɖeka si wònya.
36 Eyata, mikpɔea, ne ʋu la le kɔkɔm ɖi, eye agbe do go le lã la me
la, mate ŋu atrɔ va ame dzi o; elabena, ɖeka nye lã, eye ɖeka nye
ame; lã maɖifɔ aɖe, na ame si ɖifɔ la.
37 Gake, oo, gbeɖeka, anɔ ƒe akpe eve aɖewo va yi la, wodzi Mawu
ƒe Alẽvi la ɖe lãnuɖuɖaka suea ɖe me le Betlexem, eye wòkplɔe yii
abe alẽ ene yina ewuƒe. Ƒe alafa wuiasieke aɖewo esi, ɣetrɔ sia, le ga
etɔ̃ me Wòku. Ke Mawu ƒe Alẽvi si ŋu kpɔtsotso, kple mokaka aɖeke
mele o la, wohee ɖe atitsoga ŋu le Kalvaria eye wòku ɖe nuvɔw̃ɔla
ɖesiaɖe ta. Azɔ ne subɔla va Alẽvi sia gbɔ, to xɔse me la! Ke esia nye
Alẽvi bubu ƒomevi. Menye Alẽvi aɖe abe ekemɛawo ene o.
38 Amea ɖeke mate ŋu ava Alẽvi sia gbɔ o, negbe ɖe Mawu hee vɛ
gbã hafi. Miekpɔ Mawu ƒe ɖokuisinɔnɔa? Oo, mekpɔ mɔ be esia naɖo
tsi ade gogloƒe ɖaa ke azɔ. Mikpɔ ɖa. Mawu nya be alẽwo le Ye si le
xexe sia me. Enya be amewo le Ye si siwo lava kpɔ ɖeɖe, eye Eƒe lɔlɔ̃
kpɔ anyime ɖoɖa hekpɔ amesiwo lakpɔ ɖeɖe; eyaŋuti, to nyanyaɖi
dzi la, Eɖo Hame aɖe ɖi be wòado go Ye le afima, si ŋu kpɔtsotso loo
ayilelé mele o. Ke ne Mawu bia Hamea ɖe si ŋu kpɔtsotso loo ayilelé
mele o la, ele be nane nanɔ Esi si awɔe nenema. Mate ŋu abiae o, Eƒe
dzɔdzɔenyenye, Eƒe ʋɔnudɔdrɔw̃o mate ŋu aɖe mɔ be Wòabia nane
nenema ne mɔnua ɖeke meli be woawɔ esia o.

39 Eye ame mate ŋu awɔe le eɖokui si o. Enye ame gege blibo. Mawu
na be wokpɔ numa to se la me, to ʋɔnudrɔl̃awo me, eye to Nubabla
Xoxoa katã me. Edɔ nyagblɔɖilawo ɖa, Edɔ ame dzɔdzɔewo ɖa, eye
wokpɔe bena ame ɖesiaɖe ge.
40 Eyata, Mawu, to Eƒe amenuveve nɔɖokuisi me, dɔ, tso Ŋutikɔkɔe
ƒe agbowo me, Ye ŋutɔ Via tenuvi la ɖa be wòaxɔ mía teƒe.
41 Miɖo ŋku dzi, ne ɖe Wògblɔ be papa le Roma naxɔ esia la, mete
ŋu le ewɔ ge o. Ne ɖe Wògblɔ be arkbishɔf si le Canterbury nawɔ
esia la, mete ŋu le ewɔ ge o. Ne ɖe Wòyɔ fada kɔkɔe bubutɔ kekeake
alo xexeame ƒe bishɔf la, mete ŋu le ewɔ ge o. Wòagbe eya hã ko
abe alesinu alesi wogbe Yuda Iscariot ene. Mate ŋu awɔe o, elabena
“wodzii ɖe nuvɔ̃ me, wofɔ eƒe fu ɖe vodada me, eva xexeame hele
alakpa dam,” ke eya hã hĩa avulelé na eɖokui.
42 Aleluya! Gake Amea ɖe va tso Ŋutikɔkɔe gbowo me; menye
ame bubua ɖeke o, amea ɖeke, ame nyuia ɖeke, eɖanye Yudatɔ alo
Trɔs̃ubɔla o. Menye naneke wu Mawu Ŋusẽkatãtɔ, si ɣla ɖe amegbetɔ
ƒe ŋutilã me o. Eva, Eya ŋutɔ, be wòatsɔ Ye Ŋutɔ ƒe Ʋu ana, elabena
Meva to gbɔdɔdɔ me o. Gbɔdɔdɔ meɖo naneke awɔ le eme o. Ke boŋ
Edo vɔvɔli ɖe ɖetugbui leaƒe aɖe dzi, hedzii Eɖokui, tso Ʋu ƒe agbekui
si Wòwɔ la me, Ame maɖifɔ la.
43 Ekema nye ɖeɖekpɔkpɔ, míawo tɔ hã, fiẽ sia, meku ɖe mía ŋutɔ
ƒe dɔwɔwɔwo ƒe dzedzewo ŋu o. Ekuɖe Mawu Ŋusẽkatãtɔ Amesi tia
mí le Eyama me ƒe amenuveve kɔtɛ nɔɖokuisi la ŋu. Kakaɖedzitɔe.
Nyemate ŋu de blibo gbeɖe o, wò hã mate ŋu ade blibo gbeɖe o. Eye
míetɔ asi akɔ be míede blibo o. Gake míekpɔ kɔfafa ɖeka sia, bena,
míaƒe xɔse dzudzɔ ɖe Vɔsasa deblibo si woxɔ xoxo la dzi!
44 Ekema aleke míawɔ anya be míexɔ Esia? Ne subɔla tsɔ eƒe asiwo,
to xɔse me, ɖo Aƒetɔ Yesu ƒe ŋutilã dzi, hese nuvɔ̃ ƒe ŋɔdzidodo, kple
fewuɖuɖu ƒe ta ɖe Eya Ŋutɔ ƒe ŋku me, hese Getsemane ƒe ŋeŋe,
Kalvaria ƒe kudɔƒoƒowo, eye wònya be yeɖi fɔ, heʋu eƒe nuvɔw̃o me
ɖe ɖoɖonu, “Oo Aƒetɔ Yayra, meɖi fɔ. Eye mɔnu bubua ɖeke meli
si akpe ɖe ŋunye o negbe Wò ko. Eye to xɔse me…Èkpem, Gbɔgbɔ
Kɔkɔe la, va hekpem be mava la. Ke azɔ, to xɔse me, mexɔ Yesu abe
nye Ɖela tɔxɛ ene.” Agbe ma si do tso Eyama me le Kalvaria, si woyɔ
be Gbɔgbɔ Kɔkɔe, esi ke ɣla ɖe Aƒetɔ Yesu ƒe Ʋu ƒe agbekui me la,
atrɔ va subɔla la dzi henyrɔ̃ nɛ kple Gbɔgbɔ Kɔkɔe la, ɖe Kristo ƒe
Ŋutilã me.
45 Ke wodrɔ̃ ʋɔnu Eyama xoxo. Mele be nàxa nu le ʋɔnudɔdrɔ̃ ŋu
o. Ne metrɔ hekpɔ atitsoga sue ma la, medea dzesie bena esia nye…
eɖɔli Eƒe ŋutilã. Ke azɔ wodrɔ̃ ʋɔnu ŋutilã ma xoxo. Mawu magate
ŋu adrɔ̃ ʋɔnui dzodzɔe ake o, elabena wodrɔ̃ ʋɔnui xoxo. Mawu tsɔ

ku ƒe ʋɔnudɔdrɔw̃o ƒo ŋutilã ma. Eye zi alesi mate ŋu akpɔ mɔnu aɖe
be maɣla ɖe ŋutilã ma me ko la, Eƒe ʋɔnudɔdrɔ̃ ƒoe nam eye na wò
hã. Míevo! Romatɔwo ta 8:1, gblɔ be, “Eyaŋuti fɔbubua ɖeke meli na
amesiwo le Kristo Yesu me la o, amesiwo mezɔna le ŋutilã nu o, ke
boŋ le Gbɔgbɔ la nu.” Yee ma, fɔbubua ɖeke o! Nyemetsɔ le eme na
nusi ava alo nusi le edzi yim o, èɣla ɖe Ʋu la te.
46 Ake la, aleke míegena ɖe Ŋutilã ma mee? Korintotɔwo Gbãtɔ
12:13, gblɔ bena, “To Gbɔgbɔ ɖeka me!” Aleke Gbɔgbɔ la vanae?
To Vɔsasa la me. Afika Gbɔgbɔ la nɔna? Le Ʋu la me. Nukaŋutie lã la
mate ŋu atrɔ gbɔ o? Lã wònye. Lã ƒe gbɔgbɔ mate ŋu ava amegbetɔ
ƒe gbɔgbɔ dzi be wòawɔ naneke nɛ o, elabena amegbetɔ ƒe gbɔgbɔ
nye agbe si kɔkɔ wu lã tɔ. Gake amegbetɔ bubu ƒe gbɔgbɔ mate ŋu
atrɔ gbɔ o. Ne exɔ tɔgbui aɖe ƒe gbɔgbɔ la, enye gbɔgbɔwoyɔyɔ. Gake
Mawu Ŋutɔ va, bena Eya Ŋutɔ ƒe Gbɔgbɔ, si nye gbɔgbɔ kɔkɔtɔ wu si
li la, nate ŋu atrɔ gbɔ va subɔla dzi, to Gbɔgbɔ Kɔkɔe ƒe nyɔnyrɔ̃ me,
to Kristo ƒe Ʋu la me, eye wòakplɔe ge ɖe Ŋutilã la me. Ele dedie!
47 Milé ŋku ɖe eŋu. Nyitsuwo kple gbɔw̃o ƒe ʋu mate ŋu awɔ dɔa o,
elabe egbɔdzɔ. Azɔ mina míadze egɔme, le kpukpui 12 lia lɔƒo. Esɔ
gbe. Nyitsuwo kple gbɔw̃o ƒe ʋu mate ŋu awɔ dɔ o, eye mate ŋu alé
avu hã o. Milé ŋku ɖe eŋu.

Ke ame sia la, (Ame ka? Bishof yea? O. Papa yea? O.)…
Ke ame sia la, esime wò…wòtsɔ vɔsa ɖeka na ɖe nuvɔ̃ ta

megbe la, ebɔbɔ nɔ anyi ɖe Mawu ƒe nuɖusi me tegbetegbe;
Tso ekema dzi ele lalam halase esime woatsɔ eƒe futɔwo awɔ

eƒe afɔɖodzinui.
48 Ðe miesɔ gbea? Ɖe miesɔ gbe na Nya la? Miɖo to Esia, ekema
medi be miana Esia nage ɖe me nyuie. Miɖo to nyuie.

Elabena vɔsa ɖeka (menye ƒe sia ƒe o, menye nyɔnyɔ̃ ɖe
nyɔnyɔ̃ dzi o, menye takpekpe ɖe takpekpe dzi o, menye
ŋkeke ɖe ŋkeke dzi o)…

Ke vɔsa ɖeka wòtsɔ wɔ b-l-i-b-o (wotsɔ? Wòtsɔ!)…
…ke vɔsa ɖeka wòtsɔ wɔ blibo (emae nye Mawu ƒe biabia

la) amesiwo ŋuti wokɔ la.
49 Mikpɔe vɔ. Emae nye ŋuɖoɖo na Kristo ƒe ku. Emae nye ŋuɖoɖo
na Kalvaria. Exɔ míaƒe nuvɔw̃o ƒle vavã, kple Eya Ŋutɔ ƒe Ʋu, hewɔ
Edzi xɔselawo blibo, tegbetegbe. Eyata, le Kristo me la míele tsitre
mokaka manɔŋue, mizu blibo le Mawu Ŋusẽkatãtɔ ƒe Ŋku me. Míenye
amesiwo le gomekpɔkpɔ te, kpakple mía ŋutɔwo ƒe nufiafiawo; wofia
mí katã bena ele be míalia va ɖo teƒea ɖe, ele be míawɔ nu tutɔ aɖe.
Gbeɖe, nɔvinyeŋutsu, menye naneke si nèwɔ ye o; nusi Mawu wɔ na

wò lae! Fifia la míenye, ne wotso afia na mí to xɔse me la, míezu
blibo le Mawu ƒe Ŋku me.
50 Ekema Yesu gblɔ be, “Miawo hã mizu blibo.” Ekema, ezu blibo
tegbetegbe. Mawu, to Kristo ƒe ku me, egbe, anɔ ƒe alafa wuiasieke esi
la, wɔ xɔsetɔ, si Wòkpɔ hafi ɖo xexeame gɔme anyi, blibo tegbetegbe.
Eye amesiwo Wòyɔ la, Etso afia na wo. “Amesiwo Wònya ɖi la, Eyɔ
wo hã; amesiwo Wòyɔ la, Etso afia na wo; amesiwo Wòtso afia na la,
Ekɔ wo ŋuti xoxo.” Ewɔ Eƒe xɔsetɔwo bliboe!
51 Azɔ mile ŋku ɖe eŋu, mina míatrɔ yi kpukpui 1 tɔ dzi azɔ.

…se la nye nu nyui siwo le vava ge la ƒe vɔvɔli, eye menye
nuawo ƒe nɔnɔme vavã o ŋuti la, mate ŋu awɔ vɔsasa siwo esi
woe wotsɔna nana ƒe sia ƒe ɖaasi la awɔ amesiwo tena va egbɔ
la blibo gbeɖegbeɖe o.

52 Mile ŋku ɖe eŋu “blibo,” eya ŋue míele nu ƒom le.
Ɖe mele nenema o la ne womadzudzɔ vɔsasa o mahã? le

esi wokɔ subɔlawo ŋuti zi ɖeka ale bena nuvɔ̃ nyanyaa ɖeke
maganɔ wo ŋu o la.

53 Nuka èdi be yeagblɔ? Nyagbe nyanya le afima, eye eƒe gɔmeɖeɖe,
nyuitɔ la, enye “didi.” Ke ne amea ɖe, nye subɔla, le ɖoɖonu, va Kristo
ŋku me, hekpɔ Eƒe fukpekpe, eye wòtsɔ eɖokui na Kristo, eye wògblɔ
be, “Oo Aƒetɔ Mawu, naneke mele menye si ate ŋu alé avu o, gake
meku ɖe Ŋuwò keŋkeŋ la,” ekema Gbɔgbɔ Kɔkɔe ma vana ame la
ƒe dzime, nuvɔ̃ ŋunya ŋutɔ la woɖɔe ɖo tegbetegbe, elabena woɖe
nuvɔ̃ ƒe didi ɖesiaɖe ɖa le mewò. Elabena ne ɖe se ate ŋu awɔ esia la,
nenem vɔsasawo madzudzɔ akpɔ o; gake esi wònye be mate ŋu awɔe
o ta la, ele be Kristo naku, be woawɔ mí blibo.
54 Xɔl̃ɔw̃o, nu geɖewo li siwo míate ŋu agblɔ fiẽ sia, kuɖe blibodede
ŋuti. Ɣesiaɣi la míedina ɖaa be míaziɔ ŋku akpɔ ame bubu, be
miawɔ mia ɖokuiwò ame kɔkɔe tsɔwu alesi wole—wole la vie.
Gake ne míekpɔ nutataa la, Mawu ƒe amenuveve ta koe míenye
nusiwo míenye.
55 Le afisia ɣeyiɣia ɖe va yi, le Ohio, mesrɔ̃ nu aɖe to mɔ sesẽ aɖe
dzi. Menɔ takpekpe wɔm le Ohio afima, eye menɔ egodo le kɔƒenutoa
me. Le amehawo ƒe agbɔsɔsɔ ta, nyemate ŋu nɔ dua me o.
56 Míeɖua nu le Dunkard nuɖuƒe sue aɖe. Eye nyɔnuvi kplɔs̃ubɔla
siwo wɔame ŋutɔ, eye wodo awu nyuie, helé be na wo ɖokui alesi
woate ŋui, aƒenɔvi vavãwo, nɔ mía subɔm. Enye dziƒo ƒe teƒe suea ɖe,
be woaɖu nu le teƒe sia tɔgbe. Woƒe nuɖaɖawo léa-aɖe-ŋutɔ. Eye le
Kwasiɖagbe la wotua ʋɔ heyina woƒe hamewo me. Dɔ nɔ wuyem vie,
mele mawunya gblɔ ge le Kwasiɖagbe ɣetrɔ.

57 Ke meyi ɖe nuɖuƒe gbɔlo aɖe…enye Amerikatɔwo ƒe nuɖuƒe
nyanyẽa ɖe, be wòakpɔ nane aɖu. Ke esime mezɔ geɖe ʋɔtrua me
la, nuka pɛ mese nemenye gaɖidamɔ̃ aɖe ƒe gbeɖeɖe o! Eye ŋutsua
aɖe si xɔ nye hati la nɔ tsitre ɖe afima, esi ɖewohĩ anye ŋutsu srɔt̃ɔ,
ekpla abɔ na nyɔnu aɖe, wonɔ gaɖidamɔ̃ dam. Míaƒe se la ŋutɔ, míaƒe
dzɔdzɔenyenye takpɔla míaƒe nunɔamesiwo, nɔ tsitre ɖe afima nɔ
nusi ta wole be woakpɔ la ƒe se gbãm. Elabena, medze se be wòada
gaɖi le Ohio o, anɔ gaɖidamɔ̃ dam o.
58 Ke metrɔ hekpɔ xɔa ƒe megbe ɖoɖa, ɖevi katsiwo ƒe hatsotso aɖe
le afima, eye wonɔ rock-and-roll ƒe agba xoxoe aɖewo ƒom le mɔã dzi.
Aƒenɔvia ɖe si axɔ abe ƒe wuienyi ene, si dze ƒã be nyɔnu ƒe nɔnɔme
le esi. Ke enɔ tsitre ɖe afima do awu legbe aɖe si ɖiɖi le ŋgɔgbe, eye
ŋutsuvi mawo dometɔ ɖeka da eƒe asiwo ɖe nyɔnuvi la dzi, le afisi
mele be woanɔ o. Eye wonɔ siga yɔm henɔ aha nom.

Eye mesusu be, “Oo Mawu, aleke pɛ Nàte ŋu ado dzi atsɔe?”
59 Ke mekpɔ nye nuɖusi me, esime mese amea ɖe ɖe hũ gãa ɖe. Eye
nyɔnua aɖe si xɔ ƒe aɖe nɔa nyi ɖe afima ɖewohĩ axɔ ƒe blaadẽ, alo
ƒe blaadre. Edo awu sue mawo ƒe ɖe, si sẽ dzigbe abe afã ko na eƒe
atawo, eye eƒe ŋutilã xoxoe le ayi dahe la ge bɔlɔbɔlɔ alesi ko wòate
ŋui. Eye esisi nu ɖe nuyi dzi le afisia, kple nu dzĩ gãa ɖe ɖe eƒe mo
ƒe akpa ɖeka, si wòsisi; edo afɔkpa suewo ɖe eƒe afɔwo, atokotawo,
esisi, nu dzĩ ɖe eƒe afɔ fetsuwo dzi; sisi, nu dzĩ ɖe asi fetsuwo dzi. Eye
wòkpa eƒe ɖa kpuie ŋutɔ, heŋlɔẽ, de ama blɔ eme. Ke mekpɔe dũ.
60 Eye ŋutsu eve nɔ anyi ɖe kplɔã ƒe akpa kemea, mu aha. Wo dome
ame ɖeka (dzomeŋɔl̃ie) edo asrafowo ƒe dziwui xoxoe gãa ɖe, kple
taku hẽ aɖe si wòbla ɖe kɔme, eye ge to ɖe mo katã nɛ, le ko xam
le yiyim nenema. Ke wodo taflatsɛ, ŋutsu la doe, tso le egbɔ, hedzo
yina aleke, yina kpɔxa.
61 Metsi tre ɖe afima. Eye megblɔ be, “Mawu, nukaŋuti Màtsrɔ̃ nu
bliboa o mahã? Nukata Màna anyigba namii ko oa?” Megblɔ be, “Ɖe
nye Sara sue kple Rebeka woava tsi le nusia ƒomevi tea?” Megblɔ be,
“Aleke Nàte ŋui, Mawu, le Wò kɔkɔenyenye gã la me, nàdo dzi akpɔ
numa tɔgbe nenema, eye màdɔ anyigbaʋuʋu ɖa be woanyrɔẽ oa?”
62 Eye esi metsi tre ɖe afima, hebu fɔ nyɔnu la, alesi mewɔe la, metrɔ
yi ʋɔtrua ƒe megbe. Mese Mawu ƒe Gbɔgbɔ va gbɔnye, eye mezɔ yi
ʋɔtrua ƒe megbe.
63 Ke mekpɔ nane abe yali ene. Eye esi wòva me, le ŋutega me la,
enye xexea ɖe si le totrom le totrom. Ke esi mede dzesi la, le xexea
ŋuti godoo la ka dzĩ aɖe, ƒo xlã xexeame. Eye esi meɖo xexea gbɔ
la, mekpɔ ɖokuinye, abe ŋutsuvi suea ɖe ene, si le nusiwo medze be
mawɔ o la wɔm; ɖewomahĩ menye nenemae o, gake enye nuvɔ.̃ Eye

ɣesiaɣi si mewɔ nane la, mekpɔa vɔvɔli yibɔ gã ma liana ɖoa ta Dziƒo.
Wònye, ɖe Mawu nawum le minuti ma me hafi.
64 Tete mekpɔ be le nye kpakple Mawu dome la, Vɔsasa deblibo
ma li. Mekpɔ Eyama tsi tre ɖe afima kple ŋudzawo le Eƒe ta, eye ta
gegem le mo Nɛ. Eye ɣesiaɣi si nye nuvɔw̃o ɖota ɖe Mawu gbɔ la,
Edoa asi ɖa lénɛ, abe ʋu ƒe akpoxɔgakpo ene. Enɔ tanye kpɔm tso ku
me. Eye ɣesiaɣi si mewɔ nu gbegblẽ ɖesiaɖe la, anye Mawu awum
hafi. Kakaɖedzitɔe la, Eƒe kɔkɔenyenye bia esia. Eƒe se bia esia. Eye
ɣesiaɣi si mawɔ nane, alo wɔ nane la, Yesu Kristo ƒe Ʋu wɔa dɔ abe
akpoxɔgakpo ene. Eye mekpɔ be ka dzĩ ma gɔme enye bena, ekema,
Ʋu la kpɔtɔ le anyigba ta kpɔm.
65 Eye esi mele tsitre, le nu kpɔm la, mete gogo Eyama esime mede
dze Sii. Ke mate ŋu ase Wògblɔ be, “Fofo, tsɔe kee, menya nusi
wɔm wòle o.” Eye meɖe ŋku kpɔ afima, ke agbalẽ aɖe le afima.
Eye Mawudɔla ŋuŋlɔlaa ɖe le afima, tsitre ɖe Eƒe axa dzi afima. Eye
ɣesiaɣi si mewɔ nuvɔ̃ la, woŋlɔnɛ ɖe agbalẽ me. Eye nye ŋkɔ le esia
dzi. Ke medze si bena gbeɖeka la, me…woava ɖe Ʋu ƒe ka ma ɖa eye
mava nɔ tsitre ɖe Mawu ƒe Ŋku me, kpakple nye nuvɔg̃be la. Gake,
mekpɔ be, to Eƒe amenuveve me Enɔ nye ʋɔnudɔdrɔ̃ tem ɖa.
66 Meyi Egbɔ, ɖokuibɔbɔtɔe. Meyi ɖe nye klowo dzi, eye megblɔ be,
“Oo Yesu, Wò Mawu ƒe Vi, nyemedze ava Wò Ŋku me o. Gake meɖe
kuku Tsɔ nusi mewɔ la kem?”
67 Etsɔ Eƒe asi tɔ Eƒe axa me, tsɔ agbalẽ xoxoe la heŋlɔ, “wotsɔe
kee” ɖe edzi, tsɔe ƒu gbe ɖe Emegbe, eye nye nuvɔw̃o bu! Emegbe
Etrɔ kpɔm, mo sesẽtɔe, Egblɔ be, “Azɔ metsɔe ke wò, ke wò èdi be
yeabu fɔ nyɔnua.” Ale mese nusi wònye la gɔme.
68 Esi medo le ŋutega me la, mezɔ yi egbɔ. Megblɔ be, “Èfɔa?”
69 Enɔ aha nom. Ekpɔm dũ, hegblɔ be, “Oo, ŋdi.”

Megblɔ be, “Mate ŋu anɔ nayi faa?”
Egblɔ be, “Zɔhɛ le asinye.”

70 Megblɔ be, “Menye mɔ ma dzie mele egblɔm le o, aƒenɔ. Ɖeko
medi be maƒo nu na wò, minuti ɖeka.”

Egblɔ be, “Nɔ anyi.”
71 Eye megblɔ be, “Aƒenɔ, anɔ minuti ʋeea ɖewo va yi, esi menɔ
tsitre le ʋɔtru ma ƒe megbe le afima la…” Mede asi nyaa bɔbɔ nɛ me.
Ke esi meɖe ŋku ɖee la, aɖatsiwo de asi sisi me to eƒe alɔgowo dzi.
Eye wògblɔ nam be…Megblɔ be, “Aƒenɔ, mèdi be yeawɔ nusiawo o.
Yesu ku, eye Eƒe Ʋu ɖo asi Mawu ƒe ʋɔnudɔdrɔw̃o dzi. Mèdi be yeawɔ
nusia o.”

72 Eye wògblɔ be, “O, amegã.” Egblɔ be, “Fofonye nye subɔla aɖe
le hamea me. Wonyim le Kristotɔ ƒome me. Nye kple srɔñye míenye
hamevi gbãtɔwo, eye míenɔa Kristo ƒe agbe.” Ede asi nya la gbɔgblɔ
nam, le eƒe ku megbe la…Edzi nyɔnuvi eve, eye wòtra mɔ. Eye alesi
nyɔnuviawo dzo le egbɔ, eye wòdo fu eƒe agbe. Ke esusu be mɔkpɔkpɔ
aɖeke megali na ye o.
73 Gake megblɔ be, “Mawu, kpɔ nublanui! ‘Amesiwo Wònya ɖi la,
woawo ke hã Wòyɔ.’”

Egblɔ be, “Wòe nye Bubutɔ Branham, si tso afima?”
Megbɔ be, “Nyee.”

74 Egblɔ be, “Ŋu kpem le ɖokuinye ŋu, be manɔ anyi ɖe afisia alea.”
Egblɔ be, “Èbu be gomekpɔkpɔ gali nama?”
75 Megblɔ be, “Yesu do Eƒe abɔwo ɖa, le lalawòm be nàva, aƒenɔ.”
Ke ame kemɛawo de asi ɖe tsɔtsɔ le me. Eye megblɔ be, “Ɖe miedi
be miazɔ va afisia kplima?”

Nyɔnua gblɔ be, “Ẽ mawɔe, amegã.”
76 Melé eƒe asi. Megblɔ be, “Ènye danye hati. Ɖe nàdze klo ɖe afisia
kplim, le kpea dzia?” Eye le kpea dzi afima la, ɣetrɔ ma míetrɔ
teƒe ma, zu gbaɖegbe takpekpe aɖe. Eye Mawu ɖe nyɔnu ma, to Eƒe
amenuveve me. Edo awu nyui heva takpekpea, eye, nu alesi menya
la, ele Kristotɔ ƒe agbe nɔm fiẽ sia.
77 Nuka wònye? Oo, Mawu bia blibodede! Ebia dzimetɔtrɔ. Ebia
nuteƒewɔwɔ na Eyama. Gake Ele míakpɔm fiẽ sia. Meka alesi gbegbe
èwɔ nuvɔ̃ o, alesi wòle sue alo alesi wòsɔ gbɔ o, èganye nuvɔw̃ɔla
kokoko, eye màte ŋu age ɖe me to mɔ bubu dzi o negbe to Yesu
Kristo, Mawu ƒe Vɔsa si su keŋkeŋ la dzi. Ke le Eyama me la ède
blibo tegbee. Bu eŋu kpɔ! Menye nusi èwɔ lae o. Menye axa yeye si
èʋu ye o. Menye agbe yeye si gɔme èdze o. Enye wò vodadawo me
ʋuʋu, kple Mawu ƒe amenuveve na wò ye. Esiae he wò va blibodede
gbɔ, ekema wowɔ wò blibo le Yesu Kristo me.
78 Meka ɖe dzi, fiẽ sia, xɔñye vevie, esime míegale afisia le ɣeyiɣi
vevi sia me fifia, le ɣeyiɣi si me woawɔ nyametsotsowo le ŋutinya
sia sese megbe. Ate ŋu anye be ɖewo mèsee kpɔ tsã o. Gake màte ŋu
ato ʋɔtru mawo ƒe ɖeka nu adzo aganye ame ɖeka ma o, àdo go anyo
wu alo avɔ̃ ɖi wu.
79 Ke esi míade míaƒe tawo to na ɣeyiɣi via ɖe la, medi be nàbu
tame vevie kuɖe eŋu. Nukae ku ɖe wò luʋɔ ŋu fiẽ sia? Yesu Kristo ku
ɖe tawò.
80 Nàgblɔ be, “Nɔviŋutsu Branham, ne mate ŋu adzudzɔ siga yɔyɔ
la, ne mate ŋu adzudzɔ ahanono, ne mate ŋu adzra nusia ɖo la,

mawɔe.” Oo, mawɔe nyuie ɖe teƒe gbeɖe o. Màte ŋu awɔe gbeɖe
o. Nukata màva alesi ko nèle oa? Eye, to xɔse me, ayi Tɔsisi ma gbɔ,
si le sisim tso Wò abiwo me, ekema lɔlɔ̃ si ɖea ame azu ha na wò, eye
wòanyee vaseɖe wò kugbe.
81 Nukaŋuti nàtsɔ teƒenɔnu? Nukaŋuti nàdi be yeage ɖe eme to wò
hame la dzi? Nukaŋuti èle didim be yeage ɖe eme le esi èdzudzɔ
ahanono alo alakpadada ta? Va to blibodede ƒe mɔ la dzi! “Elabena,
to Vɔsa ɖeka dzi la, Ewɔ amesiwo ŋuti wokɔ la blibo tegbee.”

“Aleke woakɔ ŋunyee?”
82 Ʋu wò nuvɔw̃o me le Yesu ƒe Ʋu la Ŋku me; eye Agbe si do go le
Ʋu ma me la, atrɔ va subɔla la dzi, ahakɔ eŋuti tso xexeame nuwo ƒe
dzodzrowo gbɔ. Elabena, to Vɔsa si su te-keŋkeŋ me la, Ekɔ mía ŋu; le
Gbɔgbɔ ɖeka me, wonyrɔ̃ mí katã ɖe Ŋutilã ɖeka me. “Azɔ fɔbubua
ɖeke meli na amesiwo le Kristo Yesu me la o, amesiwo mezɔna le
ŋutilã nu o, ke boŋ le Gbɔgbɔ la nu.” Ne èle agbagba dzem be yeazɔ
le Gbɔgbɔ me, hegale nu dzrom le ŋutilã nu la, Womehlẽ Vɔsa la ɖe
ŋuwò wòsu nyuie o. Ke ne wokɔ subɔla la ŋuti zi ɖeka la, nuvɔ̃ ƒe
dzodzro aɖeke maganɔe o.
83 Eyae nye Kalvaria. Menye teƒea ɖe si wodzraa seƒoƒowo le, alo
teƒe sue aɖe si woawɔ esia alo ema o. Enye teƒe aɖe si wolé avu
le le ame kple Mawu dome. Enye teƒe aɖe si wohe ŋutifafa kple
dedienɔnɔ deblibo vɛ na ameƒomea le. Ɖe nàte ŋu ayi kplim, fiẽ
sia, xɔñye nuvɔw̃ɔla, ɖe Kalvaria, eye to xɔse me nàhlẽ Ʋu la ɖe wò
ŋutɔ wò luʋɔ, eye nàɖe mɔ be Gbɔgbɔ Kɔkɔe nava akɔ ŋuwò kple Eƒe
Vɔsa gã la?
84 Hafi míado gbe ɖa la, ɖe nàlɔ̃ akɔ wò asi ɖe dzi na Mawu, agblɔ
be, “Kpɔ nublanui nam, Mawu. Azɔ meʋu nye nuvɔw̃o me, le Fiɖa
Kɔkɔe zã sia me. Eye mekpɔ ŋudzedze le fu gã si Kristo kpe ɖe tanye la
ŋu. azɔ meɖe asi le nye ŋutɔ nye lɔlɔñu ŋu, nye ŋutɔ nye tamesusuwo
kple nu nusianu ŋu, be madze Yowòme tso egbe sia dzi, heyi.” Ɖe
nàdo asi ɖe dzi, agblɔ be, “Ɖo ŋku dzinye, Nɔviŋutsu Branham, le
gbedodoɖa me. Emae nye dzi ƒe nyametsotso”? Ɖe amea ɖe lia, le fiẽ
dzeani sia, esime míelala sẽa? Afisia le nye ɖusi me, kakaɖedzitɔe la
ɖe le afii. Ɖe ŋu le kpewòm le wò nuvɔw̃o ŋutia? Ɖe ŋu le kpewòm
le nusi èwɔ ŋutia?
85 Fiẽ sia xexeame le kãlẽtɔwo dim. Ke ekpɔ kãlẽtɔwo hã, ne
woagblɔe le kodzogbe nu.
86 Gbeɖeka le Switzerland afima la, esime Switzerland Swisstɔwo
ƒe agbe ɖo afɔku me la, Swisstɔwo ƒe hatsotso sue ɖe ƒo ƒu ɖe gbedzi,
be woaʋli—woaʋli woƒe nunɔamesiwo ta. Aʋakɔgã si gbɔna ɖe wo
dzi sɔgbɔ na wo akpa; wo katã woxɔ hehe nyuie, akplɔ gãwo kple

akpoxɔnuwo le wo si. Wɔna aɖeke mele Swisstɔwo ŋu wu be woana
ta o. Womimi wo ɖe toa ɖe ŋu. Tete kalẽtɔ aɖe zɔ va. Ele be amea ɖe
naku. Ke ne aʋa la si wo la…
87 Naneke menɔ wo si wu nuŋẽhe xoxowo, kple kpewo, kpowo, si
woatsɔ wɔ aʋae o. Le esime, aʋakɔ si gbɔna ya le abe kpegli aɖe ene.
Ne wosi wo la, woagblẽ wo srɔ̃ lɔlɔẽawo, agblẽ woƒe ɖetugbuiwo,
awu woƒe vidzĩwo, agbã woƒe tawo, atsrɔ̃ woƒe ƒomewo, woabu nu
ɖesiaɖe.
88 Ale ŋutsua ɖe nɔ anyi, si ƒe ŋkɔ amewo ŋlɔ be kaba akpa, eƒe ŋkɔ
nye Arnold von Winkelried. Ezɔ va, hegblɔ be, “Switzerland ŋutsuwo,
egbe metsɔ nye agbe na ɖe Switzerland ta.” Egblɔ be, “Le to ma dzi
afima la aƒe ɣi suea ɖe li. Srɔ̃ aɖe le asinye kple vi etɔ̃ siwo le dzɔyem
ɖaa. Ke womagakpɔm gbeɖe o, elabena, egbe sia matsɔ nye agbe ana
ɖe Switzerland ta.”

Wogblɔ be, “Nuka wɔ ge nàla, Arnold von Winkelried?”
89 Egblɔ be, “Midze yonyeme, ne miawɔ miaƒe ŋutete kpakple nusi
le mia si la.”
90 Eye wòkpɔ aʋakɔ la dome vaseɖe esi wòkpɔ afisi akplɔwo
doagbogbo le. Emegbe edo eƒe asiwo ɖe yame, heʋu du ɖota ɖe afisi
akplɔawo wɔ kpegli gã aɖe le, hedo ɣli be, “Miɖe mɔ na ablɔɖe! Miɖe
mɔ na ablɔɖe!” Akplɔ alafawo trɔ be woatɔ te eƒe luluɖamedzi la; evlu
eƒe abɔwo me helɔ wo ɖe akɔ le eɖokui me, nusi ŋɔẽ te ɖe anyigba,
eye wòku le akplɔ mawo nu me. Swisstɔ mawo kplɔe ɖo kple kũdruwo
kple kpowo. Kãlẽwɔwɔ ɖeɖefia gã ma ɖu aʋakɔ ma dzi, vaseɖe esi
Swisstɔwo ƒo wo henyã wo le anyigba la dzi. Eye womegawɔ aʋa kpɔ
tso ŋkeke ma dzi, vaseɖe egbegbe o.
91 Tɔ te ɖe Switzerland eye nàyɔ Arnold von Winkelried ŋkɔ, àkpɔ
be aɖatsiwo anɔ sisim le woƒe alɔgowo dzi. Nukaŋutie? Eɖe woƒe
anyigba la. Ema nye kãlẽ wɔna gãa ɖe. Bebli hafi woatsɔ ɖe asɔ kplii,
eye ɖeke hã megawui, le anyigba sia dzi o.
92 Gake, oo, enye nu suea ɖe ne wotsɔe sɔ kple nusi dzɔ gbeɖeka!
Esime Adam ƒome la tsi tre ɖe afima la, gbɔgbɔvɔw̃o geɖe eme to
akpa sia akpa le azɔli zɔm, nyagblɔɖilawo ge, se la ge, nyitsuwo
kple alẽviwo ƒe vɔsa ge, ame ƒe dzɔdzɔme ge, nu ɖesiaɖe. Ke Adam
ƒome sue la tsi tre ɖe afima, woɖu edzi; gbɔgbɔvɔw̃o sɔgbɔ wui,
kɔsubɔsubɔwo, dɔlélewo, dɔléamewo. Ame Ɖeka aɖe li si zɔ va le
Dziƒo, hegblɔ be, “Egbe sia maku ɖe Adam ƒome la ta.” Eva anyigba
dzi va zu ŋutilã. Ekpɔ anyime le afisi akplɔwo doblukɔ le wu. Amewo
katã ƒe ŋɔd̃zi doblukɔ kekeake enye ku, ke Exɔ ku ɖe Eɖokui me. Eye
le Kalvaria la Exe vɔsa fe la, hedo ɣli be, “Miɖe mɔ na Ablɔɖe!”

93 Eye Wòdo ɣli na Eƒe Hame la be, “Mitsɔ Nusia si megblẽ ɖi na mi,
Nye Ʋu kple Nye Gbɔgbɔ, eye miawɔ aʋa kple nusianu si le mia si la.”
Míate ŋu aɖu dzi fiẽ sia, to Ema dzi, xɔñye. Àte ŋu anyã abosam ɖa
le gbɔwò. Futɔ xoxoe ɖesiaɖe si le wò agbe me la, woate ŋu anyãe ɖa
kple Ʋu la kpakple Kristo ƒe Gbɔgbɔ la, eye nàte ŋu atɔ te ɖe Eyama
Ŋku me blibotɔe. Kristo ta mɔ la!
94 Ɖe nàte ŋu awɔ ŋutete akɔ wò abɔ dzi ɖo ɖe Eyama gbɔ, agblɔ
be, “Tsɔe kem”? Mawu nayra wò, nɔviŋutsu. Ame bubua ɖe, “Kpɔ
nublanui nam, Mawu, azɔ meʋu nye vodadawo me”?
95 Ɖe amea ɖewo li nye hamevi yɔyrɔewo siwo dena sɔleme
gbesiagbe, eye ɖewomahĩ edze agbagba be yeanye mawuvɔl̃a alesi
ko wòate ŋui, ke hã enyae bena dziku kple ɖekematsɔleme, kple
ɖokuitɔdidi, kpakple numamewo ku ɖe ŋuwò veseɖe esi màte ŋu kpɔ
dziɖuɖu oa? Ɖe èdi be woakɔ ye ŋu kple Ʋu la, fiẽ sia, tso numawo
katã mea? “Elabena ne wokɔ subɔla ŋu zi ɖeka la dzitsinya megali nɛ
le…” Ɖe nàlɔ̃ akɔ wò asi ɖe dzia, wò hamevi? Mawu nayra wò, aƒenɔ.
Kɔ wò asiwo ɖe dzi nàgblɔ be, “Nɔviŋutsu Branham, ɖo ŋku dzinye le
gbedodoɖa me.” Mawu nayra wò, aƒenɔ. Ele eteƒe. Nu vã wònye…Nu
vã wònye be ame nawɔ. Mawu nayra wò le megbe ɖaa, amegã.
96 Ame bubua ɖe si akɔ asi yi dzi, agblɔ be, “Kpɔ nublanui nam,
Mawu. Menya be meʋua Kristosubɔsubɔ me, gake nyemenɔa eƒe agbe
o. Menya be nyemenɔnɛ o. Eye le nye dzi me la, nyemele ɖoɖo me
kpli Wò vavã o. Medi be manye Mawu ƒe ametiatiawo dometɔ ɖeka.
Mese le dzi me be eyae menye, gake nyemeɖe nukpekpe siwo ɖea to
ɖem bɔbɔe la ɖa o. Ke medi be maɖe wo ɖa fiẽ sia. Eye, to Mawu
ƒe amenuveve me la, mawɔe. Do gbe ɖa ɖe tanye.” Ɖe nàdo wò
asi ɖe dzia? Mawu nayra wò, aƒenɔ. Ame bubua ɖe. Esusɔ vie ko,
míele lalam.
97 Esime míele lalam le ɖoɖoezizi me la, amesiame azɔ esi miabɔbɔ
miaƒe tawo le gbedodoɖa me la, míadzi ha sia le gbe me blewu azɔ:

Ʋu-Tɔsisia ɖe do go tso,
Imanuel kabiwo me,
Eye nuvɔw̃ɔlawo dze tɔ sia me…
Bu fɔɖiɖiwo keŋ.
Bu…

98 Ɖe màbu eŋu kpɔ fifi laa oa? Mègatee kpɔ be yeaklɔe ɖa o. Kristo
le wò asi ŋu.
99 Pilato tee kpɔ be yeawɔe, ŋdi sia, le ga adẽ lɔƒo; gake eƒe asiwo
gaƒo ʋu kokoko, eƒo ʋu fɔɖitɔe. Mienya nusi dzɔ ɖe edzi. Eyi ɖe
Switzerland, le ƒe geɖewo megbe la, eƒe tagbɔ gblẽ, ye ŋutɔ ɖadze
tsiʋe aɖe me heku. Ŋdi sia, le Switzerland la, ame alafawo va

nudzɔdzɔ la kpɔ ge, tsi blɔ si le fiefiẽm tso tsido gã ma gɔme. Wowɔnɛ
ƒe sia ƒe. Enye glitoto xoxoe aɖe, wogblɔ be Mawu gbe be tsi nagaklɔ
eƒe asiwo o.
100 Nɔviŋutsu, meka zi nenie wonyrɔ̃ wò o, nukake èle agbagba dzem
be yeawɔ o la, naneke mate ŋu aklɔ wò asiwo o negbe Kristo ƒe Ʋu
ko. Mawu gbe esia. Eye tsi blɔ, le ƒe akpe eve, kloe, megbe la gale
fiefiẽm kokoko. Mawu gbe esia. Wò dzɔdzɔenyenye mate ŋu aklɔ wò
nuvɔw̃o ɖa o. Naneke o negbe Yesu ƒe Ʋu ko! Mibu eŋu kpɔ azɔ. Míele
gbe do ge ɖa, ɣeyiɣi via ɖe ko.
101 Nyemenya ne mate ŋu abia nane fiẽ sia. Esime Wònɔ tsitre ɖe
afima le ʋɔnu le Pilato ƒe akpata me, ŋdi sia, hegblɔ be, “Ne Nye
Fiaɖuƒe tso xexe sia me la, Màte ŋu aƒo nu abia Fofo Nye eye enumake
Wòadɔ Mawudɔlawo aʋakɔ wuieve ɖo Ɖem.” Evɔ, wo dometɔ ɖeka
ate ŋu atsrɔ̃ xexeame. “Mate aƒo nu Abiae, eye Mawudɔlawo aʋakɔ
wuieve anɔ Nye kpɔkplɔ te.” Ate ŋu awɔe dzro. Gake Etɔ te ɖe afima,
kple tufafa kple ɖokuibɔbɔ, be yeaxɔ wò ku eye yeaxɔ wò nuvɔw̃o.
102 Ɖe mialɔ̃ ada akpe geɖe ɖe Vɔsasa ma ta fiẽ sia, wò amesi hiã
esia la, eye èhiã Mawu ƒe yayrawo la, ɖe nàtso ɖe wò afɔwo dzi na
gbedodoɖa? Mitso ɖe miaƒe afɔwo dzi ko, mi amesiwo di be woaɖo
ŋku yewo dzi le gbedodoɖa sia me, agblɔ be, “Mawu, kpɔ nublanui
nam. Meɖi fɔ, mewɔ nusi menyo o, eye medi be maxɔ nye tsɔtsɔke
le Kristo Yesu me.” Ɖe nàlɔ̃ atso ɖe wò afɔ dzi ko le ɣeyiɣi sia mea?
Mawu nayra wò, aƒenɔvi. Emae nye dzideƒo. Nɔ tsitre ɖe afima ko.
103 Ɖe èdi be yeagblɔ nam be yekɔ yeƒe asi yi dzi, evɔ mènye
anukwaretɔ sɔgbɔ be nàtso ɖe wò afɔwo dzi oa? Nu nyui kae Nyanyui
la mewɔ na wò kpɔ oa? Oo, dzefefe kple hame ma gbegbe, dzefefe
kple Mawu! Gaƒoƒoa latu aƒe kpuie, ŋkeke siawo dometɔ ɖeka la
atomik tuwówo aɖe aƒo nu le afiaɖe le afisia, le pawuɖa wɔƒe gã
siawo dometɔ ɖeka. Aɖabaƒoƒo ɖeka hã manɔ anyi be woabu tame le
eŋu o. Gbada ayi le ɣemaɣi, eye ɖewohĩ hafi Ista bubu nava, alo gɔ̃ hã
Ista sia. Ɖe nàva tsi tre fifia, agblɔ be, “Mawu, kpɔ nublanui na, nye
nuvɔw̃ɔla. Azɔ mexɔ Kristo, esi wòtsɔ Eɖokui na abe avulénu ene ɖe
nye nuvɔw̃o ta. Eye to Eƒe amenuveve me, eye Eƒe amenuveve ɖeɖeko
me la, mele agbe le Mawu ƒe Ŋku me.” Ɖe nàlɔ̃ aʋu wò nuvɔw̃o mea?
Amesi ɣla eƒe nuvɔw̃o la madze dzi nɛ o. Amesi ʋu eƒe nuvɔ̃ me la,
akpɔ amenuveve. Ele gbɔwò. Eƒe ŋkuwo le ŋuwò.
104 Azɔ, mía Ƒetɔ Yayra la, le xexlẽme si dze nu la dzimetrɔla etɔ̃ le
tsitre ɖe afima, ŋutsu ɖeka kple nyɔnu eve.
105 Esi nye susuwo yi Kalvaria, Aƒetɔ, esime ame ɖeka si le axa ɖeka,
gblɔ be, “Aƒetɔ, ɖo ŋku dzinye ne Èva Wò Fiaɖuƒe me”; ame kemɛa
gblɔ be, “Ne Wòe la, na míakpɔ nukunu aɖe, ɖe mí le atitsoga la ŋu

eye nàɖe Ɖokuiwò.” Ke ame evelia gblɔ be, “Mawu, kpɔ nublanui
nam.” Eye Wò ta mu ɖe ɖusi me, eye egblɔ be, “Egbea ke nànɔ
paradiso la me Kpakplim.” Gake Èzi kpi le ame kemɛa ŋu, elabena
dzimetɔtrɔ meli o.
106 Ke, Fofo Mawu, mele gbe dom ɖa be amesiawo ɖewohĩ…Meka
ɖe dzi be ame etɔ̃ ko wonye le xɔa me, siwoe se le wo ɖokui me
bena ehĩa be yewoaʋu yewoƒe nuvɔw̃o me. Gake esi wova to mɔ si
su te dzi ta la, si nye atitsoga ƒe mɔ la. Tsɔe ke wo, Aƒetɔ, eye nàyra
wo. Wole tsitre ɖe afisia zã sia me; abe alesi Ètsi tre na wo, le ʋɔnu le
Pilato ƒe akpata me ene; abe alesi Ètsi tre na wo, le Dziƒo kple anyigba
dome, esime ɣe ɖo to eye ɣleti gbe eƒe kekeli nana, eye gbedoxɔ me
xɔmetsovɔ la dze ɖe eve tso dzi va gɔme. Mele gbe dom ɖa, Mawu,
be Nàyra wo eye Nàna amenuveve wo, eye nàklɔ wo ŋu kple Wò Ʋu.
Eye nàtsɔ Wò ameŋuklɔ Ŋusẽ anyrɔ̃ wo ɖe Wò Ŋutɔ Viwò, Yesu Kristo
ƒe Ŋutilã me, ekema wodzra wo ɖo hena ɣeyiɣi kple Mavɔmavɔ. Yra
ame bubu siwo se le wo ɖokui me be yewole ɖoɖo me, bena yewo
wɔ esia xoxo hewɔ nenema. Mebia yayra sia na wo, le Kristo ƒe Ŋkɔ
me. Amen.
107 Mawu nayra mi. Eye mi amesiwo le tsitre te gogo amesiwo tso la,
mido asi ɖa miana asi wo, amea ɖe ko, ne miagblɔ be, “Aƒetɔ nayra
wò,” ele eteƒe, abe nɔvikadede ƒe asinana ene.
108 Míetsi megbe vie azɔ le míaƒe subɔsubɔwo me. Ame nenie lɔ̃ Aƒetɔ
Yesu, mikɔ miaƒe asi yi dzi? Mele ɖokuinye biam, le ɖoɖoezizi me
azɔ, alo le ɖoɖezizi kpoo me alesi míate ŋui, hena ŋkuɖoɖo Eyama
Si nye afisiafinɔla dzi, amesi le afisia fiẽ sia, ne míate ŋu adzi ha
sia blewu:

Le atitsoga ŋu afisi nye Ɖela ku ɖo,
Mefa avi ɖe nye nuvɔw̃o ta;
Afima na nye dzi la…(Ne èwɔ ɖe biabia la dzi,

heda wò asiwo ɖe Edzi la,) Afima wohlẽ Ʋu ɖe
nye dzi ŋu;

Oo, bubu na Eƒe Ŋkɔ!
Mina míadzi blewu azɔ, esime míebɔbɔ míaƒe tawo na Eyama.

Tsitsoga ŋu fisi Ɖela ku ɖo,
Mefa vi ɖe nye nuvɔw̃o ta;
Fima wòhlẽ Ʋu ɖe nye dzi ŋu;
Bubu na Eƒe Ŋkɔ!
Bubu na Eƒe Ŋkɔ! (Ŋkɔ Xɔasi!)
Bubu na Eƒe Ŋkɔ xɔasi!
Fima wòhlẽ ʋu ɖe nye dzi ŋu;
Bubu na Eƒe Ŋkɔ!

109 Azɔ blewu, esime miaƒe tawo le to la. Mi amesiwo kpɔ ɖeɖe la,
migblɔ be:

Oo…
Mido asi ɖe dzi azɔ.

Oo, Tɔsisi si ɖea nuvɔ̃ ɖa!
Dzi dzɔm ŋutɔ be mege ɖe eme;
Fima Yesu ɖem hewɔm dzadzɛ;
Bubu na Eƒe Ŋkɔ!
Bubu na Eƒe Ŋkɔ xɔasi!
Bubu na Eƒe Ŋkɔ xɔasi!
Fima wòhlẽ ʋu ɖe nye dzi ŋu;
Bubu na Eƒe Ŋkɔ!

110 Azɔ esime mieɖiɖi miaƒe asiwo la, miaƒe tawo gale to la. Mesusu
be; amea ɖe yɔ ɣeyiɣi ʋeea ɖe va yi, eye wògblɔ be amea ɖe di be
woaɖo ŋku ye dzi fiẽ sia le gbedodoɖa me, na woƒe ŋutilã. Womete
ŋu gbugbɔ yi takpekpea me le Kwasiɖagbe zãme, na dɔyɔyɔ takpekpe
gã la o. Ɖe mianɔ miaƒe afɔwo dzi, mi amesiwo di be woaɖo ŋku yewo
le gbedodoɖa me fifia azɔa?

…fima wohlẽ Ʋu ɖe nye dzi ŋu;
Bubu na Eƒe Ŋkɔ!
Bubu na…

111 Azɔ esime miaƒe tawo gale to la. “Wode abi eŋu ɖe wò dzidadawo
ta, wogbãe gudugudu ɖe miaƒe vodadawo ta, eye miaƒe ŋutifafa ƒe
tohehe le Eyama dzi, eye Eƒe kabiwo wotsɔ yɔ dɔ mi.”

Bubu na Eƒe Ŋkɔ!
112 Azɔ, Fofo Yayratɔ, esi míete ɖe atitsoga ŋu ɖokuibɔbɔtɔe azɔ, afisi
amenuveve kple nublanuikpɔkpɔ fɔm le la, afisi Ŋuke Ɣletivi Keklẽ la
klẽ ƒoxlãm kple Eƒe keklẽ. Dɔléla siawo tsi tre ɖe Wò Ŋkume. Woxɔe
se azɔ, bena to xɔse me la, wotrɔ kpɔ kabi mawo, le afima. “Eye to
Eƒe kabiwo me míekpɔ dɔyɔyɔ.” Fofo Kɔkɔe Kekeake, míeva le míaƒe
xɔse me ʋum, hexɔ edzi se be Nàyɔ dɔ míaƒe ŋutilãwo, to Aƒetɔ Yesu
ƒe ameteƒenɔnɔ fukpekpe gã la me. Eye míewɔ xɔse ƒe gbedodoɖa,
ɖe amesiwo le tsitre la ta, bena Èdo ŋugbe be yeaxɔ na dɔlélawo.
Eye mí katã, ƒoƒu, abe Tɔwò xɔsetɔwo ƒe ha ɖeka ene fiẽ sia. Ègblɔ
be, “Afisiafi si ame eve alo etɔ̃ woƒo ƒu le la, Manɔ wo dome.” Eye
míebia nublanuikpɔkpɔ na wo, bena Wò amenuveve naka woƒe luʋɔ
ememe tɔ ŋu azɔ, bena nane naku seke ɖe eme ɖaa ke; ale be woanya
be Kristo le afisia eye wòƒo nu na yewo, hegblɔ be, “Vi si nye Tɔnye,
metsɔ wò dɔléle la le Kalvaria afima. Azɔ tsɔ wò agbawo katã da ɖe

Dzinye, elabena Meléa be na wò.” Eye na woakpɔ dɔyɔyɔ dzro, tso
dɔléle ɖesiaɖe me, elabena míebiae le Yesu Ŋkɔ me. Amen.
113 Eye esi wobɔbɔ nɔ anyi azɔ la, amea ɖe si te ɖe wo ŋu la, nada
asiwo ɖe wo dzi, amea ɖe si nɔ gbe dom ɖa ɖe wo ta. Biblia gblɔ be,
“Woada asi ɖe dɔlélawo dzi; eye woƒe lãme lasẽ.” Aƒetɔ la nayra mi.
114 Ne nyemewɔ vodada o la, nyemele amesi kpɔ dɔyɔyɔ le afisia anɔ
ŋkeke evea ɖewo, alo Kwasiɖa evea ɖewo esi la kpɔm o, si nye tokunɔ
alo nane le eƒe towo me? Mekpɔ be èle dzidzɔ kpɔm le takpekpea me
fiẽ sia. Èle ŋkɔnye sem nyuie azɔa? Ema nyo. Enyo ŋutɔ! Tso ɖe wò
afɔ dzi ɣeyiɣi via ɖe ko. Ame nenie ɖo ŋku edzi be enɔ afisia? Eye
ezɔ to gbedoɖafli la me, wokplɔe va nyagblɔkpea dzi, eye Aƒetɔ yɔ
dɔe heda gbe le eŋu. Woayra Aƒetɔ la! Akpe na wò, nɔviŋutsu, ɖe wò
ɖaseɖiɖi ta. Ate ŋu awu wuieve teƒe geɖewo! Ke ɖe Mewɔ nuku oa?
115 Azɔ, míedi be míakpɔ wò etsɔ fiẽ, kaba. Eye kaba, le Kwasiɖagbe
ŋdi. Kwasiɖagbe ɣetrɔ, eye ne nàte ŋu atrɔ va na dɔyɔyɔ ƒe takpekpe
Kwasiɖagbe fiẽ. Vaseɖe esime míagakpe la, mina míatsi tre adzi
míaƒe kaklãha la, Heyi Kple Yesu Ŋkɔ La.

Heyi kple Yesu Ŋkɔ la,
Vi dahe kple blanuitɔ;
Ana dzidzɔ kple akɔfafa…

Mítrɔ ɖe ɖusi me eye míana asi amesiame azɔ.
Heyi Kplii le afisiafi.
Ŋkɔ Xɔasi…

Trɔ ɖe ɖusi me nàna asi.
…O ŋkɔ vivi!
Dziƒotɔwo ƒe dzidzɔ;
Ŋkɔ Xɔasi, (Ŋkɔ Xɔasi!) Oo Ŋkɔ vivi! (Ŋkɔ vivi!)
Amewo ƒe Mɔkpɔkpɔ.

Azɔ mikpɔ afii.
Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi,
Ne agbe mɔzɔzɔa wu nu.
Ŋkɔ xɔasi, O Ŋkɔ vivi! (Oo Ŋkɔ vivi!)
Dziƒotɔwo ƒe dzidzɔ;
Ŋkɔ xɔasi, O Ŋkɔ vivi! (Vivi!)
Amewo ƒe Mɔkpɔkpɔ.

116 Azɔ miɖo ŋku Neville ame ene hadziha dzi, ƒe radio dzi
gbeƒãɖeɖe le ŋdi me, WLRP, le ga asieke me. Eye Nɔviŋutsu Stricker

ava le ga asieke minuti blaene vɔ atɔ̃ me, Kwasiɖagbe ŋdi. Ɖeko menɔ
nyaƒoka aɖe wɔm nɛ ɣetrɔ sia, kuɖe tsitretsitsi ŋu.
117 Ke azɔ, vaseɖe esi míagakpe la, Aƒetɔ ƒe yayrawo nanɔ anyi
kpli mi, esime míabɔbɔ míaƒe tawo. Ke mabia tso xɔñye vevi kple
nɔviŋutsu, Nɔviŋutsu Palmer, si tso Macon, Georgia, ne alɔ̃ akpa
ameha sia le gbedodoɖa nyati ɖeka me, esime míado gbe ɖa.
Nɔviŋutsu Palmer. 

